
تەمەنــی ئیدراكــی حەقایــق لای نووســەر، كــە ئیدراكــی حەقایــق وەك شــێخ 

ــە  ــی و هاتن ــداری رۆژنامەوانی ــانی بەش ــە، هاوش ــن نیی ــوو مومكی رەزا دەیفەرم

دونیــای نووســینی سیاســییەتی. كــە دەمــەوێ باســی بەشــداری سیاســیی بكــەم 

ــۆڕەدا زۆرم  ــاس و ك ــەم ب ــەم. ل ــی بك ــێ باســی بەشــداری رۆژنامەوان هــەر دەب

ــەو  ــەی قەڵ ــددی و شرۆڤ ــی جی ــا باس ــە پەن ــردووە. ل ــیووە و زۆرم چاپك نووس

قەڵــەوەوە، كاروبــاری رۆژنامەنووســیی توانــج و ســیخورمە و لاقرتێشــی گــەرەك 

ــر  ــەدا هــەم نووســەر و هــەم كارگێ ــە كای ــوو. بەتایبەتــی كــە رۆژنامەنــووس ل ب

و هەمیــش نفیســكاری رۆژنامــە و گۆڤــاران بێــت. هەندێــك جــار دەزانــی 

هــەر شرۆڤــە و باســی جدییــدی بــەس نییــە، قســەی نەســتەق و توانجــی رەق 

ــێ  ــەم س ــرە ل ــەی لێ ــتە. ئەمان ــش پێویس ــری گەپچاڕی ــر و تی ــەق و كاریكاتێ و ت

كتێبــەی لــە یــەك جڵــد بەنــاوی )پێشــینی زێریــن -گەپــی دوور لــە قیــن( بــاو 

بوونەتــەوە. بەشــێكن لــەو جــۆرە نووســینانە كــە لەســەر زیزبــوون و عاجزبــوون 

و لێكدانــەوەی جیــددی نەكــراون و هــەر دەبــێ لــە مــەكان و زەمــان و ســنووری 

ــای خــۆی لێــك بدرێتــەوە. مان

ــت  ــاوی بەی ــە دەشــێ ن ــك نووســین ك ــە كۆمەڵێ ــە ل ــی بریتیی بەشــی یەكەم

و بالــۆرە و لاواندنــەوەی گاڵتــە و گەپــی لــێ بنێــم. كــە دەشــێ وەك )مەوالــی( 

ــە توانجــە  ــارە ســێیەمیش كورت ــی بێــت. بەشــی دوەمیــش هــەروا و دی عەرەب

ــی  ــە رۆژهەڵات ــۆی ل ــی خ ــاوە و كات ــا ب ــەری دونی ــە رۆژنامەگ ــەرزە ل ــەم ت ئ

ناوەڕاســت رۆژنامەگــەری عەرەبــی و ئێرانــی پێــی دەناسرایــەوە. لە ئێــران )عەلی 

چیرۆكەكە بێ بنچینە و بێ بنەما نییە

ــدە توانجــی وای نووســی بــووە خــاوەن فەرهەنگــی وا  ــەر دهخــدا( ئەوەن ئەكب

كــە خزمەتــی ئــەدەب و زمانــی فارســی پــێ كــرد. لای تــورك نازانــم كــێ بــوو؟ 

مەگــەر عەزیــز نەســین لــە چیرۆكــدا بیخەینــە بابــی رۆژنانووســی تەنــزەوە. لای 

عــەرەب لــە عێــراق تــا لوبنــان هەبــوون. عیــراق كوردێــك كــردی )نــوری ســابت( 

كــوردی ســلێمانی بــە نــاوی حەبــەز بــۆزەوە قســەی نەســتەقی بــۆ شــاعیر عەبــود 

كەرخــی دەســەندەوە. لــە میــر ئەهلــی تەقــوای وا زۆر بــوون. بەیــرەم تونســی 

خەبــات و مەنفــا و گاڵتەجــاڕی وا تێكەڵكردبــوو مەشــهوری گشــت عالەمــی )ئــوم 

ــا( بــوو. ئینجــا نــاوی تریــش هــەن لــە ئەحمــەد رەجەبــەوە بــۆ مەحمــود  دونی

ســەعدەنی و هــی تریــش.

لــە لوبنــان ئــەم ژانــرە و هــی دیكــەش كــە توانــج و دیالۆگــی گاڵتــە و گەپــە 

وا بــاوە بۆتــە بەشــێك لــە ئەزمووونــی رۆژنامەگەرییــان. لــە رۆژنامەگــەری 

ــە نــق  ــە یارمەتــی كاروانــی شــیعری كــوردی نەریتــی وا دەبینیــن. ل كوردیــش ب

ــا  ــەس ت ــەق بێك ــی فای ــە و گەپەكان ــۆ گاڵت ــەوە ب ــا گۆران ــەی عەبدوڵ و جقەك

بەشــی تەنــزی پەندەكانــی پیرەمێــرد لــە رۆژنامــە و ئینجــا دیوانــی شاعیرانیشــدا 

ــەدەوە و  ــم ئەحم ــی برای ــەی خەبات ــە رۆژنام ــی ل ــەژاری موكریان ــت. ه دەبینرێ

ــیوازە  ــەم ش ــەلال ئ ــام ج ــەرێتی م ــتان( ی سەرنووس ــەی )كوردس ــا رۆژنام ئینج

رۆژنامەوانییــە شــیعرییەی نووســی. تــا دواییــش لــە كەینوبەینــی سیاســی ناكۆكی 

ــەلال(  ــام ج ــم و م ــان )برای ــەر دووكی ــك دژی ه ــووردا رێ ــی باش ــاو كوردایەت ن

خســتییە كار و پێــم وایــە خراپــی كــرد. وەكــو هەمــوو ئیجتهــادە سیاســییەكانی 

لــەم مەیدانــەدا خــراپ بــوو و لــە شــەئنی تێكۆشــانە فەرهەنگییەكــەی هێنایــە 

خــوارەوە.

لــە رۆژنامەگــەری دوای راپەڕیــن ئەگــەر قســە لەســەر تەنــزە بــە شــێوەی گل 

ــۆر  ــاری ســیخورمە و دكت ــەوا گۆڤ ــی جــاران ئ ــاری مــەلا نەسردین ــان گۆڤ ــا ی ئاغ

ــی  ــە ئاوارەی ــە ئحمــی بەشــدارییە ل ــەر قســە ل ــرد و ئەگ ــان ك شــێركۆكەی چاكی

31ی ئابــی 1996دا بڵاوكــراوەی )كامــپ( ویســتی خەمــی ئاوارەیــی دانیشــتوانی 

ــای دوو ژمــارەی خــاس كــەوت. ــەوە و فری ــۆردوگای )قاســمە رەش( برەوێنێت ئ

ســاڵی 1997 لــە ئەزموونــی گۆڤــاری نــاوازەی تایمــدا، لــە یــەك گۆشــە 

بەســەر حزبــە بچوكەكانــدا بەنــاوی عەلــی بەردەشــانی تاقیمكــردەوە كــە 

ــە  ــم ل ــە بینی ــاڵی )2008( ك ــا س ــاوە. ج ــەدا دامن ــی موتەفەرقی ــە كۆتای ــرە ل لێ

چاپــە عەرەبییەكــەی الاســبوعیە )لــە بڵاوكراوەكانــی خەنــدان بــۆ پەخــش و 

وەشــاندن( رۆژنامەنووســێكی عێراقــی )عەدنــان ئەبوزەیــد( ئــەم گۆشــەیەی بــە 

ــە كوردییەكــەی  ــە چاپ ــم فورســەتە ل ــەوە گوت ــەوە بوژاندۆت كاریكاتێرێكــی جوان

)هەفتانــە( منیــش بچمــە ســەر ئەشــقی دێریــن و وام كــرد كــە لێــرە دەیبینــن. 

ئینجــا لەگــەڵ هونەرمەنــدی بەتوانــای كــوردی عیــراق، عەلــی مەنــدەلاوی، 

ــان  ــری كاریكاتێری ــدو تێ ــرم و ئەویــش كاری دەوڵەمەن ــۆ بنێ ــاوی ب ــم ن رێككەوت

ــكات. ــەر ب لەس

ــە هەمــان ناونیشــانی  ــە ب ــۆج كارەكــە گەڕانەوەی ــە كتێبــی دووەمــی مەنەل ل

ــی  ــی )میوان ــە و گەپ ــی گاڵت ــان ناوەرۆك ــم و بەهەم ــەی تای ــە تاقانەك مەنەلۆج

ــە مەنەلۆگەكــەی داهێنــەری فەیلــی،  هەفتــە(ی هەفتانــە. ناوەكەشــی نزیكــە ل

مەنەلۆجســتی عیراقــی، عزیــز عەلــی كــە دواتــر هونەرمەنــدی بەهرەمەنــد ســابر 

ــی  ــد دیمەنێك ــردوو چەن ــەدەی راب ــی س ــی هەفتاكان ــە كۆتای ــان ل عەبدولرەح

جوانــی بــە ئەزموونــی كــوردی، لــێ تۆمــار كــرد.

ــان  ــە خۆت ــوێ( ك ــتانی ن ــی )كوردس ــووە میوان ــی دووەم ب ــی كتێب مەنەلۆج

دەزانــن رۆژنامــەی حزبــی بڕێكــی زۆر سانســۆری گەرەكــە. بەتایبەتــی لــە 

نووســینی گاڵتــە و گەپــدا. هــەرواش بــوو. یەكەم ئەڵقــەی لەســەر كوژرانی بەلاش 

ــە رۆژنامەنووســە  ــوو ك ــی شــێخێكی شــیعەی ســعودیا ب ــێ تاوان و حــەلاش و ب

ــە نووســین لەســەر  ــدام گوای ــان لێ ــێ تامی ــی دەڤــەری زەرد توانجــی ب زەردەكان

شــێخی شــیعە وەك ئــەوە وایــە لــە دابەشــبوونە ئیقلیمییەكانــدا، كــە خۆیــان زۆر 

كەیفیــان پێیەتــی، بــەلای ئێرانــی ســەفەویدا بیشــكێنییەوە لەبەرامبــەر توركیــای 

ــی  ــان زان ــوون وای ــداری بەئاگاب ــان تەرەف ــە خۆی ــەوە چونك ــانیدا. بەداخ عوس

خەڵكــی دیــش وەك خۆیــان تەرەفــداری تــورك و عەجەمــە، بــێ ئــەوان دەســت 

ناكــەن بــە ئــاوا.

كتێبــی ســێیەمی ئــەم یــەك جڵــدە بەنــاوی )خەبــەردار(ە كــە كــوردی 

دەگەیەنــێ. )أنتبــاە(  مانــای  و  دەناسرێتــەوە  پــێ  رۆژهەڵاتــی 

ــك شــێوەی  ــەدا هەندێ ــی- هەفتان ــە كوردســتانی نوێ ــی ســێیەمە ل ــەم كتێب ل

ــوردی  ــەی ك ــو رۆژنام ــل، بەڵك ــە مۆدێ ــم كردۆت ــی لوبنانی ــازی و توانج هەواڵس

ــەوە. ــێ كەوت ــەی ل ــەم بەرهەم ــراوە و ئ ــەم كۆك ــڕوا. گشــتی ئ لەســەری ب

ــا بــدا بەدەســتەوە  ــا مان ــە قیــن( ت ــا )پێشــینی زێریــن، گەپــی دوور ل ــاوم ن ن

نووســینەكان كــۆن و دێرینــن، هــی رۆژانــی پێشــین كــە قەڵــەم دەیتوانــی 

هەمــوو شــتێك بەنــاوی رۆژنامەنووســییەوە بڵــێ بــێ ئــەوەی ناونیشــان و 

پلــەی سیاســیی وەكــو ئێســتا ببێتــە كــۆت و كەلەپچــەی دەســت. دیــارە گەپــی 

ــۆ دەوڵەمەنــدی  ــای ئــەوە دێ كــە توانجــەكان هــەر ب ــە مان ــە قینیــش ب دوور ل

رۆژنامەوانیــی و هــەر بــۆ ســیخورمەی سیاســیی زەمــان و شــوێنی خۆیەتــی. ئــەم 

ــەك ئیمــزا  ــرە بەی ــەڵام لێ ــە ئیمــزای جیاكــراون، ب ــاو ب ــە ناونیشــانی جی ــدە ب جڵ

ــەوە. ــان گرت یەكی

ــی زوو  ــتالتیجیای رۆژان ــی نۆس ــرێ و بەشــێكی ئەزموون ــوادارم شــوێن بگ هی

بێــت.

ستران عەبدوڵڵا
2022/10/21

میوانی هەفتە

»نالی » نییە، كەچی ساحێبی سێ دیوانە

شاعیرە، لەپشووی گرین زۆنا

دڵرەقە لە یاسای نهێنی و

لە فێڵی ژماردنی دەنگدانا

كۆمیدیایەك لە تراژیدیای عیراقی نوێ:

سەلەفییە لە داخی ژن، بەتایبەتی ژنانی مەجلسی نواب

عروبییە بۆ گیانی كورد، مەعاوییەیە بەرامبەر عەلی

موقاوەمەیە، ئەگەر هەڕەشەی پۆست سەندنەوەی لێ كرا

مۆلۆتۆفەكەی جنێوی مزر و چەكوشی ئامادەی سەرمێزە

كارتی سووری مەركەزییە، لە یاریگای تارتانی   فیدرالیدا

لەبەر »كەباب«ی سیاسەت ،دژی »ئیرهاب«ی سونەیە

لەبەر هەریسەكەی حسین، دۆستی سەدر وفەزیلەیە

ئیمانداری سەرخوانە،

كورسی لەق بێت، زۆر دۆستمانە

ئومێدمان بە وەیس بوو، وەیسیش سوونیی دەرچوو
پەندێكی كوردیی

مەشهەدانی

ئێمە پشتیوانیمان كرد

لێ كورد تەولاكردن لای ئەو

هەم غەزایە، هەم فەرمانە

مەحمود ئەحمەد مەشهەدانی

لە هەولێر دراوسێی لێقەوماو ....و لە كەركوك راگوێزراومانە

ئەمە قاعیدەی شكسپیرە

هیچ داستانێك بێ خەم نییەو

هیچ درامایەكی درێژیش بێ كۆمیدیا و گاڵتە نابێ

گۆڤاری هەفتانە: ژمارە )11( 2008/8/16-10

به‌ ناوی‌ ئیسلامه‌وه‌ جنوبی‌ كلكوگوێ‌ كرد.

به‌ناوی‌ عروبه‌وه‌ له‌ خه‌ڵكی‌ دارفۆر ده‌دا

تورابی‌ كرده‌ پێشنوێژ، سفره‌ی‌ بۆ مه‌هدی‌ راخست.

له‌ترسی‌ بیل كلینتۆن.

»بن لادن«ی‌ ئیزن دا

بۆ خاتری‌ مانه‌وه‌ی‌،

»كارلۆس«ی‌ پێچایه‌وه‌‌و به‌خه‌ڵات بۆ غه‌ربی برد

له‌ په‌نا ئاشتییه‌وه‌ »گه‌ره‌نگی‌« شوێن بزر كرد.

دیكتاتۆر هه‌ر جه‌للاده‌

له‌ عیراقی‌ نه‌وتدا بێت، یان له‌ سودانی‌ برسی‌

حوكمیش هێنده‌ شیرینه‌

كه‌س ده‌ستبه‌رداری‌ نابێ‌

نه‌ ئوسوڵی‌ ونه‌ به‌عسی‌

هه‌میشه‌ وا بووه‌ و هه‌روایه‌

شه‌ق ده‌زانێ‌ قۆناغ له‌كوێیه‌
پەندێكی كوردیی

عومه‌ر حه‌سه‌ن ئه‌لبه‌شیر

جه‌نجه‌ویدی‌ ته‌عریبچی‌

گوێ‌ به‌میلله‌تان نادات

كه‌ ئه‌مریكا لێی‌ گیركرد.

راسته‌رێ‌ ده‌گرێته‌به‌ر

ده‌نا ته‌عریبچی‌ فاشست

فشه‌ی‌ به‌هاواری‌ گه‌ل دێت.

گاڵته‌ به‌دیالۆگ‌و

ته‌گبیری‌ ژێربه‌ژێر ‌و ده‌قی‌ ده‌ستوردان ده‌كات

كه‌ خه‌ته‌ر دێته‌سه‌ر خۆی‌

فریشته‌ی‌ خوایه‌ له‌ سه‌ر ئه‌رز

كه‌ كوته‌كی‌ لـێ‌ دووربێت

دابی‌ قه‌رقۆشییه‌ فه‌رز

جه‌نجه‌وید ئه‌وه‌ل روكن

عومه‌ر حه‌سه‌ن ئه‌لبه‌شیر

نه‌زیری‌ گه‌ل قڕانه‌

كاك ئۆكامبای‌ جوامێریش

بۆ كه‌وانی‌ دادوه‌ری‌

هه‌م شیره‌و هه‌م بۆته‌ تیر. 

گۆڤاری هەفتانە: ژمارە )12( 2008/8/23-17

چاوێك لەسەر فەلەستین‌و

چاوێك لەسەر شیعر

دڵێك لای جوانی مەبەست

و سەد دڵ لای رەوایی

داخوازی  گەلێكی بن دەست

فەلەستین دڵداری یەكەمی

دەروێشی رێی بەرخودان

و فەلەستین تایتڵی

سەدان سروود

كە بۆ قودسی و كەركوك وتران

هەركەسێ‌ بۆ »فەلەستینی خۆی« گریا

و هەركەسێكیش گیرۆدەی

داگیركەرێك بوو.

مەحمود دەروێش

»ئەی برای فەلەستینی«

زوو لە ئۆڵۆمپیادی

عروبە گەیشت و

كوردستانی وا لاواندەوە

»ئەی شەهرزاد

شەوگار رۆژگار راو دەكا

كێڵگەكانی كوردستان برین وەرزیان رایی دەكات

خۆشەویستی و چرپەی دراوسێتی

قەدەغەیە.

هیچ شتێك رێگە پێدراو نییە

تەنها خوێنی  كورد نەبێت«

***

بەڵام خۆ پەشیمان بوونەوە هەرخووی

هاوپەیمانە سیاسییەكان نیست

هاو شیعرەكانیشمان وا بوون

بۆیە دەروێش شیعری وای لە دیوانی نەویست

عروبە گرەوی لە قەسیدە بردەوەو

مەربەد جێی ئەنفالی لێژكرد.

فاشیزم پەلی هەڵمەتی

بۆ ئەدەبیاتیش درێژكرد

***

تا سەرەنجام

دەروێش گەیشتە

دوا مەزارگای جاویدان

شیعریش لە دەفتەری موقاوەمەدا

هەر زیندووە

چ لە فەلەستین بێت

یان لە كوردستان.

گۆڤاری هەفتانە: ژمارە )13( 2008/8/30-24

لە كودەتاوە تاكشانەوە.

جەنەڕاڵ دوو گرێی لە دڵدابوو.

گرێی ئەوەی ئەسڵەن خەڵكی

نیودەلهییە با تەنانەت

موسڵمانیش بێت.

گرێی ئەوەی پۆستاڵ لە پێیە

با تەنانەت بۆینباخیش لەمل بكات.

هەموو تەمەنی واقیع ‌و هەموو

دێرێكی كتێبی »لەسەر هێڵی ئاگر«

كە تۆماری بیرەوەرییەكانی ژەنەڕاڵە

ململانێی چیرۆكی ئاوارەیەكی پاكستانی‌و عەسكەرێكی یاخییە

لە حوكمی مەدەنی.

عەسكەر با پاكژ‌و پاكیش بن

هەرجێی گلەیی خەڵك دەبن.

عەسكەر دەكشێنەوە.

ئەفەندی با پیس‌و دزیش بن

هێشتا حوكمیان ئەهوەنترە.

ژەنەراڵ دادوو قازی لابرد، كەچی شەیدای

قانوون‌و دەزگاو دایەرە بوو

حزبی دەركرد، كەچی وێڵی بوژاندنەوەی دیموكراسی بوو.

عەلمانی بوو

عەلمانییەك دژی ئیرهاب

خولیا‌و حەزی ئەتۆمی بوو

لـێ‌ زانای ئەتۆمی ریسواكرد.

كراسی دەستووری بەڕادان دا

كەچی تەسك بوو وەبەرخۆی

جەنەڕاڵ بۆ دواجار كۆڵی دا

كورسی‌و پاكستان ‌و ئیرهابیشی

دایەوە دەست دوانەی دێرین؛

دیموكراسییەكی گەندەڵ‌و

گەندەڵخوازانێكی دیموكرات.

ئەمە قەدەری پاكستانە.

یان دیكتاتۆرییەكی پاك

یان دیموكراتییەكی بێ‌ سەروبەر.

گۆڤاری هەفتانە: ژمارە )14( 2008/9/6-8/31



23



24

باڵای كورتە،

چەناگەی باریك‌و

سەریشی كەچەڵە

لە سەدەیەكی نوێدا

روسیای بەچنگ گرتووە.

باسی هاوڕێ‌ فیلادمیر، ئە، لەنین ناكەین.

باسی قەیسەری نوێ‌، فلادیمیر پۆتین دەكەین.

***

جەمسەرێكی نوێ‌ دەخوازێ‌ و باوەڕی بەكۆمۆنیزم نییە.

هەڵبژاردن بەڕێدەكاو باوەڕی بەدیموكراسی نییە

دەوڵەتی بۆ ئەبخازیا چێكرد و

فیدراڵی لە چەچان یاساغە

نەفەسی ئیمپراتۆریای سۆڤێتە

كەچی تۆپ بە وڵاتی ستالینەوە دەنێت

فیتنەگێڕ

فلادیمیر پۆتین:

لە چرپە چرپی كەی جی بییەوە بۆ

لێدوانی سەر میدیاكان.

لە دەمانچەی بێدەنگەوە بۆ تۆپی دەبابەكان.

روسیا.. وڵاتی تۆلستۆی‌و پۆشكین‌و دیستۆڤیسكییە

لە پاڵتۆكەی ئەمەوە ئەدەبێكی ئینساندۆست نمای كرد.

لـێ‌، لەبن باڵی كۆمیدیاكانی گۆگۆڵیشەوە

تراژیدیای وەك، بیریا و باقرۆفیش

مەڵاس درابوون

هێشتا قەرزی رابردووی نەداوەتەوە.

پۆتین شیكی قەرزێكی تر ئیمزا دەكات.

هێشتا زبڵی شەڕی سارد رانەماڵراوە.

پۆتین ئاوڕشێنی

مەیدانی شەڕێكی تر دەكات.

دونیای سێ‌ لە شەڕی سارددا

گیرۆدەی حكومەتە دەستكردەكان بوون

وا پۆتین لە دونیای روسیای ئیمبراتۆریدا

میدڤیدیڤ دەكاتە لێبوك.

گۆڤاری هەفتانە: ژمارە )15( 2008/9/13-7

حاڵی كەس بەحاڵی نەبێت.

عەرابەكەی لەژێر ڕەحمەتی مەرگ‌و ماندا.

ململانێ دەكات.

خۆشی كەوتۆتە ژێر گوشاری

سێ‌ كوچكەی حەماس، ئەبو مازن‌و

پۆلیسی ئیسرائیلییەوە.

یەكەمیان چەقۆی

لەملی گیر كردووە.

دووەمیان نقورچی دانوستاندن و

سێیەمیش هەردوو گوێی

رادەكێشێت.

بۆ كوێ‌ دەرۆی

ئەی سەرۆك وەزیرانی گەندەڵا؟

وا دەزانی ئیسرائیلیش

شتێكی وام بۆ شەخسی خۆم نەبردووە، هەندێك پارەم بۆ 
هەڵبژاردن وەرگرتووە

یەهود ئۆڵمرت

گەندەڵ

فەلەستینە یان  وەكو ئەو

وڵاتانەیە كە بەیانیان

گەندەڵی بەچاو  وماستەوە

دەخۆن؟

بۆ كوێ‌ دەرۆی

یەهوود ئولمەرت؟

كیمیاویش بەسەر غەزەدا

برێژی

هێشتا بۆنی بەرتیل‌و

پارە لە بۆنی سێوی مەرگ

بەتین ترە.

بۆ كوێ‌ دەرۆی؟

چەند تۆپ بەكەناری خۆر ئاواوە

بنێی.

هێشتا

قیرەی نەیارەكانت لەكنێست.

لەگرمەی تۆپەكان بەرزترە.

دێوەزمەیەك دێتە خەوی

گەندەڵا:

شایەدێك خۆی پارەكەی داوە

)ملیۆنێری ئەمەریكی مۆریس تالانسكی(

پۆلیسێك كەلەپچە چەور دەكاتەوە و

نەیارێكی سیاسیش مەشق بۆ جێگرتنەوەی دەكات.

گۆڤاری هەفتانە: ژمارە )16( 2008/9/20-14

لەسەر باڵی تەندەر و گەندەڵی

بە ئاسمانی سیاسەتدا فڕی

بە شانی ڕاستی تابووتی

»بۆتۆ«ی تا سەر گۆڕ برد ‌و

بازی چانسی سەرۆكایەتیش

لەسەر شانی  چەپی نیشتەوە

ئەمریكا خەونی ئەمریكایی هەیە

میسر مۆدێلی حاجی متوەلی

مەعلوم پیاوانی هۆزەكانی پشتۆنیش

ئیرەیی بە  ئاسف عەلی زەرداری دەبەن

هەم بێوە پیاوە و هەم ژنەكەشی

شەفاعەتی سەرۆكایەتی بۆ كردووە!

***

نۆ ساڵ  بە هۆی تۆمەتی درۆ و وەك  بارمتەی
ئایندەی پیشەیی »بێنەزیر بۆتۆ«ی هاوسەرم، زیندانی كرام.

زەرداری سەرۆكی نوێی پاكستان

زەرداری

مستەر لە 10%ی پێدەڵێن

چەند جار زیندانی كراوە

هەڵبەت لەسەر گەندەڵی ‌و دەستەخوشكەكانی

شتێك كە لە پاكستان و ستانەكانی تردا

هەر زۆر ئاساییە

***

پاكستان وای هێناوە

نە پۆستاڵی عەسكەر دەیترسێنێ‌ ‌و

نە تەگبیری دیموكراسی دابینی دەكات

هەر كەس لەسەر تەختی ئیسلام ئابادە

دەبێ ئەمیرەكانی سەرە ڕێ‌ بلاوێنێ.

ئەمیرێك وا لەسەر سنوورەكانی پشتۆن

یەكێكی تر لە حزب ‌و كۆمەڵەكاندا

یەكێك ژەنەڕاڵی چەند ئەستێرەو

ئەوی تر بۆینباخی گەندەڵی لە ملە و

بەربۆتە  گیانی حكومەت

یەكێك پۆلیسی ڕەشوە خۆر ‌و

یەكێك مێزەر بەسەری مزگەوتی

داگیركراوی تەوقی ئیرهابە

***

ئاسف عەلی زەرداری

ئەركی دژوار  ‌و دەسەڵاتێكی تەلبەند

دوژمنەكانی لەسەر خەتن

یان دۆسێی بۆ دەكەنەوە

یان  بە عەسكەر قۆڵبەستی دەكەن

مەگەر لەگەڵا گۆڕانی سەرۆكدا

پاكستانیش خۆی بگۆڕێ‌

گۆڤاری هەفتانە: ژمارە )17( 2008/9/27-21

چووە ئیسرائیل

چەلەبی ئیزنیدا

ماڵی حزبی خۆی لـێ‌ جیاكردەوە

دۆست لێی بێ‌ بەری، پێچی كردەوە

كەچی لەناو خەڵك، لە هەڵبژاردنا

پلەی دەنگەكان هەر  بەرەو سەر چوون

سەرەڕای ئیسرائیل، تەوەللا نەبوون

تا ناو پەرلەمان لەگەڵی دەرچوون

لە پەرلەمانیش دەنگی زوڵاڵ بوو

خوێنی لەكاسە، بۆ مەرگ حەڵاڵا بوو

لەڕێی هەڵویستدا دوو كوڕی شەهیدبوون

****

میسال ئالوسی هەر كۆڵی نەدا

گوێی بەهەڕەشە، بەتانە نەدا

ئەنجومەنی نوێنەران بۆتە دەسەڵاتێکی تەشریعی، تەنفیزی و 
قەزائی یانی بۆتە سەدام حسێنی دووەم

مسال ئەلئالوسی

ئالوسی

چووە تەل ئەبیب، بۆ كۆبوونەوە

بەشیعەو سوننە لێی كۆبوونەوە

كوردەی داماویش دیسان دوو دڵا بوو.

ئاشكرای )نەخێر(،  )بەڵـێ‌(ی لە دڵا بوو

لە گەرمەی بەزمی یاسای بیستوچوار

كە یاسا‌و دەستووری كردین سەرەوخوار

سەردانی ئالوسی هاتەوە مەیدان

ناكۆكی نێوانی شیعەو سوننەكان

هی چەندین ساڵەی كورد‌و توركمان

گشتی بەجارێ‌ خەساند ‌و پەكخست

موزایەدەی زایۆنیزم هەمووانی یەكخست.

قوڕ بەسەر )ئوممە(، قوڕ بەسەر ئالوسی

لەم كەینوبەینە چۆنە ناترسی؟

بەیاسای سەددام مەجلسی نواب

لە دەرەوەی دەستوور دەكا ئیستجواب.

لەكێ‌ دەپرسی؟ كێیە دێتە جواب

كە لە پەرلەمان ژوانگەی یاساو داد

بەتانەو توانج، تەخوین‌و ئیرهاب

خەڵك بێ‌ حسانە، وابكرێت بەرباد.

كە گوێت لەلێدوانی دەبێ‌، گوێ‌ بۆ دوای

)لكن(‌و )بەڵام(ەكەی رادێرە.

لە ناڵا دەدا‌و لە بزماریش.

نقورچ دەگرێ‌‌و بەشی میانەش لەبیر ناكات

هاوڕێی رۆژنامەنووسانەو........ مەسافەیەك

لەگەڵا حزبە گەورەكان دەهێڵێتەوە.

***

لە شۆڕشی ئەیلوولدا،

بە پشووی ئەزموندارێكەوە

گفتوگۆكاری 11ی ئادار‌و

لەهی نوێشدا

بەرەنگاری ژەهری كیمیاوی كرد.

دۆستی مامەو هی كاكەشە،

لێ‌ لە یەكەم هەڵبژاردنیشدا

پێویستە عیراق دان بە سنووری كوێتدا نەنێت

مەحمود عوسمان

»پێم وایە«

چووە كێبڕكێی رابەرییەوە.

ناوبژیوانی هەردوولایە‌و جار بەجاریش

حەزی لەخەتی سێیەمە

حزبی نییەو حزبەكان دەیپاڵێون

لینكی لەگەڵا »كۆنگرەی نەتەوەیی« ئاواكردو

كلیكی لەسەر »ئەنجومەنی حوكم«

توانج لە ئەمریكا دەگرێ‌‌و چەپۆكیش لە نەیارەكانی دەدات.

دكتۆر مەحمود عوسمان

سیاسەتمەدارێكی بان كوردستانیی‌و

)عند الایجاب(یش

لە بەغدادی بەغدادی تر

سەربەخۆخوازەكانی كورد كۆڕی بۆ دەگرن‌و عەرەبەكانیش

شایەدی بەقسەكانی دەهێننەوە

داوای سنووری حەمرین دەكا‌و ئیعتیراف بە سنووری كوێت 

ناكات

لەگەڵی بیت، یان لەدژی

خۆشت بوێت، یان خۆیشت پێ‌ نەیات

سێرچی گۆگڵا، یان یاهووكەی

ناوی وی لەسەر زارانەو

لێدوانێكی

پاڵا بەویترەوە دەنێت.

كە لە ئۆپەراسیۆنی قەندیل هاتەوە

لەجێی دیاری

هەڕەشەی داخستنی حزبیان لێكرد

ئەویش لەجێی بەرەنگاری

هەڕەشەی لە حزبی )هەدەپ( كرد!

هەنووكە دیوارێكی ئەستوور

بۆ ئەمنی توركان هەڵدەچنێ

دیوار  دیواری عەسكەرە بۆ

خنكانی »تیرۆریستان« ‌و

هەم دیواری نەیاریشە

بۆ ناشتنی »ئەك پارتسی«.

***

ئەتاتۆركی نییەو

میراتی ئەو دەپارێزێ‌

كوردەكانی عیراق خزممانن
رەجەب تەیب ئەردۆگان

سەرۆك وەزیرانی توركیا

باشبەكان

نورانی نییە و بە )پەیامی نور(ەوە دەنازێ‌.

سیمای سوڵتانێكی عوسمانی‌و

كردەوەی سەردارێكی ئەوروپی

قیافەتی بۆ ریئاسەت‌و

هەنیەی بۆ دوو ركات نوێژ.

گوتاری بۆ بەزەیی كورد‌و

بەرنامەی بۆ رێی وتوو وێژ.

رەفتاری تەمبێی PKK ‌و

پیلانیشی بۆ ئۆپەراسیۆن.

***

رەجەب تەیب ئەردۆگان

لەگەڵا كوردی هەرێمە ‌و حەزی

لە توركمانی كەركوكە

چاو لە مالیكی دادەگرێ‌‌و

باوەش بۆ هاشمی دەكاتەوە

رۆژێ‌ برای دینیمانەو

دوو رۆژ نەیاری گیان بەگیانی

نەفەسی خەلافەتی هەیە

‌و سەفیری لە تەلئەبیبە

بە PKK دەڵـێ‌ تیرۆریست‌و

دڵی حەماس ناتۆرێنێ‌

دەڵـێ‌ نەورەسی مامۆستامە‌و

لوتف بۆ  نەوەكانی نانوێنێ‌.

كوڕی یەك شۆرشی نوێن

لەدایك بووی یەك حزب‌و

خاوەنی دوانی »ئۆپۆزسیۆن«

بارەگایان جیایەو سوێند

بە سەری یەك شەهید دەخۆن

لەگەڵا دووحزبی دۆستیانا

چوار قۆڵی یاداشت دەنووسن

بەنیازی یەكگرتنەوەن‌و

لە نیازی یەكتر دەترسن.

كاك قادر‌و كاكە حەمە

تا وەسفیان كەی، هێشتا كەمە

بێ‌ یەكتری هەڵناكەن‌و

پێكەوەش دانویان ئەستەمە

زەحمەتكێش‌و سۆشیالستن

»با ناوی سۆسیالست بێ‌‌و كاك قادر عزیز سكرتێری بێت«

محەمەد حاجی مەحمود

سۆسیالیستكێش

لەگەڵا پارتیا دۆستن‌و

لەگەڵا یەكێتیش یەك لیستن

»با ناوی سۆسیالست بێت‌و

فەرمانی برا گەورێتی،

هەر لەكاك قادر ببیستن«

ئەمە سوێندی كاكە حەمەیە

قسەی خۆش، چوون دیشلەمەیە.

ناخی ناخی كاك قادریش:

»سەد سەرۆك‌و پەیڕەوی ناوخۆ

گوڵەخانەیان پێ‌ ڕام نابێ‌

تەنانەت قواتی ناتۆ«

***

یەكگرتن بۆ حزبی خەتی سێ‌.

رۆژێ‌ باسی گەرم‌و

جارێ‌ دەنگی خەفە دەبێ‌.

تەجرەبەی نوێی قەد پێ‌ ناوێ‌.

عەبدولناسر چی لە وەحدەی سوریا چنی

قادر عەزیزیش هەروا دەبێ‌.

لە میسر‌و مەغریب‌و سودان.

قەزافی كێی بۆ وەحدە برد

محەمەد حاجی مەحمودیش وای پێدەبڕێ‌

گەر بەگومانن لە قسەی من

چاوەڕێی چاپی سێیەمی

»بیرەوەری پێشمەرگە«بن!

جەنگاوەری گرێی ڤێتنام

ئەسیری دەستی دوژمن‌و

نەوەی نەریتە سەربازییەكان

كەرەستەی فلیمی ئەكشنە

هەم بۆ رامبۆ‌و هەم بۆ ڤاندام.

***

لە دارستانە چڕەكانی ئاسیا

شەڕی بۆ وڵاتەكەی سازدا

لە دارستانە چڕەكانی دیموكراسیشدا

بێ‌ پەروا ئەسپی خۆی تاودا.

بەڵام ئەفسوس

گۆڕەپانی دیموكراسی

دابی  سوار چاكی تیا نییە

»من گۆڕانم دەوێت، نەک ئۆباما«
جۆن مەککەین پاڵێوراوی کۆمارییەکان

جۆن مەککەین

عەسكەری فیراری وەك كلنتن و

باراكی كوڕی مام حسێنیش

لە خۆ دەگرێت!

***

جۆن مەكین،

پاڵێوراوی كۆمارییەكان

بەو عومرە درێژەیەوە

ئۆباڵی بۆش‌و نازی

پالین لەكۆڵا دەنێ‌.

بەو موحافیزەكارییەی خۆیەوە

فشەی بە دروشمی ))گۆڕان(( و قیافەتی

ئۆباما دێت.

***

سیاسەت باری بۆ كەس نییە

دەشێ‌ پاداشتی سەروەری

بكاتە دیاری مەكین‌و

دەشێ‌ وەك بوشی

باوك، یان وەك

چەرچڵی ئەفسانە

براوەی جەنگ

تەمبێببێت‌و بكرێتە

پەندی زەمانە

ئەم هەفتەیە حەسم دەبێت

یان وەك بەرگی ئەم گۆڤارە

دەم بەخەندە‌و پێكەنینە.

یان وەك ئەم كاریكاتێرە

حاڵی شەپڕێوی ببینە.

وەك پادشای سوید، پێشوزای لێ دەكرێت

وەك بەستەڵەكی سكەندەنافیا

لە تەنگژەدا سارد و سڕە و

كەمترین پڕیشكی بەردەكەوێت

وڵاتەكەی ئەو

سۆشیالیزمی ڕادیكالی خاوكردەوە و

عەدالەتی كردە ستەیپ بای ستەیپ

ئێستا قافیەی چارەسەری بەكام لایەن پەكی دەخرێت؟

***

لەهەر شوێنێك دوو عیراقی دژ بە یەك بن

لە جێی دەستوور، دیمستۆرا

ڕەچەتەی ناوبژیوانییە

لەهەر شارێك دوو گوند كەوتنە شەڕی

ئاواییەوە

»ڕاپۆرتەكانم تەنها پێشنیازن، نەك بڕیار«

ستیڤان دیمستۆرا

دیمستۆرا



51



52

UN كەس وەك چاوشینەكەی

كوێخا و دەمسپی، نییە

نەك بۆ سەدوچل ، یان بیستوچوار

بۆ قانوونی ئەقلیاتیش

هەم خۆی لێ‌ مەڵاس داوین و

هەم داشی سوار

چی كێشەیەك چارەی دەوێت؟

بودجە؟ یان تەنگژەی خانەقین؟

فرە مینبەری، یان فرە ژنی؟

هەموو فانتازیای سیحری وین

***

دیمستۆرا

كلی هەموو چاوان و

دەرمانی هەموو دەردان

ڕقیان لێیەتی گشتیان:

»كێ‌ ناردویەتی لە خۆڕا«

بەتیلەی ناز و شەرمیش

چاو لە نەخشەكەی دەكەن

»خراپ نییە كاك دیمستۆرا«

***

لەسەر مێزی دانوستان

خوێن سارد، گوێ‌ لە تۆ دەگرێ‌.

داوای بەدیل بۆ خۆشی كەی

سێ  »دیمستۆرا«ت تێدەگرێ‌.

لە پشت ئۆبامای ڕەشەوە

سەرێكی سپی بە ویقار

راوەستاوە

لە ودیوی ئەنگێزەی گەنجەوە

تەجرەبەی عومرێك

بە هێمنی خۆی مەڵاس داوە.

ئەو دیودەریاكان تا ئەفغانستان

بیابانی عەرەب تا كوردستان

كێوماڵی خارجی هەر  زۆر تەواوە.

***

سیناتۆری دەم بەخەندە

جۆزیف بایدن

عەرابی فیدراڵی ئەم هەوارە

تا رۆخی  لەتوپەتكردن

پێشنیازی سێ‌ هەرێمی چارەسەرە بۆ یەكێتی عیراق.

جۆزیف بایدن

جۆزیف بایدن
مەقەستی بەشیر!

مەقەستی وی دەستبەكارە.

مەقەستی ئەم تراژیدییە

چون مەقستە كۆمیدییەكەی

ئوستاد بەشیر موشیر ، نییە

هی كاك بایدن تیژە وەك تیغی دەبان

جەرگی عروبە كون دەكا

وەختێك كۆنفیدراڵی دێنێ‌

بۆجنوب ‌و بۆ كوردستان.

***

مەقەست لەچوارچێوەی عیراق

وڵاتی  عیراق رێكدەخاتەوە

»عند الایجاب«یش ، كەویستی

دەیكاتە سێ‌ دەوڵەت، قوربان!



56

لە ئەخزەر بەلومی كۆنتر

لە بۆمدەین ناسراوتر ‌و

بە قەدەر »ئیستعماری فەرەنسی«یش

خەفەتی دایە جەزائیر

عەبدولعەزیز بوتەفلیقە

بەهرەدار لە بێ‌ بەهرەیی‌و

لە پاوانكردنی حكومەتیش

وەستایەكی بەسەلیقە.

پێیەكی لە گوێی قەبر‌و

پێیەكی لەناو شوێنی

سیاسەت ‌و حوكمی غەدر.

***

پرۆژەی دەستووریی حوكمڕان

وەستای كارامە دەخوازێت:

پێم باشە خۆم بۆ خولێكی تر  هەڵبژێرمەوە
عەبدولعەزیز بوتەفلیقە

سەرۆكی جەزائیر

بوتەفلیقە

نەوا  تەسك بێت وەبەر

بوتەفلیقە نەبێت ‌و

نەوا فراوانیش درزی موعارەزەی

تێكەوێت.

ئەگەر بەدڵی خۆی بوو

با پێشكەوێ‌ قانوون‌و داد.

وەگەریش وا نەكەوتەوە

»بۆ پێشەوە بۆ دروستكردنی

ئەفواج ‌و مەجالسی ئیسناد«

جەزائیر

وڵاتی بەهەدەرچوونی خوێن:

ملیۆنێك بۆ رزگاری نیشتمان

هەزاران بۆ جهادی »كافیرەكان« ‌و

سەدانیش بۆ مانەوەی سوڵتان

جەزائیر

پایتەختی خیانەت لە كورد

پایتەختی شكستی

»جەبهەی تەحریر« ‌و

»جەبهەی ئینقاز« ‌و

جەبهەی دزی‌و پاكانەو

تەبریر!

سەبر لەسەر زام ‌و شكست

ئازایەتی ‌و جوامێرییە

ترۆپكی سەبری ئەیوبیش

هەر بۆ خانم هیلارییە

سەبر لەسەر زامی غەدر

كە كلینتۆنی هەوەسباز

بازی سۆزی لە باوەشی

جوانێكی كۆشك نیشتەوە

یانی: مۆنیكای ئۆینباز

سەبر لەسەر زامی خەفەت

بۆ تۆی ئومێدێك لە شەڕی

دیموكراتیا چاندی

وەختێك لە حزبی دیموكرات

ركابەری سەرۆكی ئێستای دەكرد‌و

ئاسانە هەڵمەتی هەڵبژاردن بە شیعر بكەیت وەك ئۆباما!
هیلاری كلینتۆن لە كاتی هەڵمەتی

 هەڵبژاردنی سەرۆكایەتیدا

هێلا هۆپ
هیلاری كلینتۆن

بەزەڕبەت جەزا دۆڕاندی.

***

خانم هیلاری كلینتۆن

ژنی سەرۆكی هەشت ساڵە

كۆنگرێس )مێ‌(ی نیویۆرك‌و

وەزیری دەرەوەی ئۆباما

ئەگەر  چیتر دونیا ڕامی دەستی

خانمانە.

نازناوی ڤینۆسی سیاسەت

بێ‌ شك هەر لەخۆی جوانە.

برسێتی ‌و تەنگژەی دارایی

میری جەنگ ‌و چەتەی دەریا

دیاری قێزەون ‌و دزێوی

سیاسییە پیاوەكانە

بزانین كۆیلەكانی دوێنێ‌:

ئۆبامای ئەسمەر ‌و هیلاری رێكپۆش

چ لە تۆڕ ‌و هەگبەیانە؟

»وەك بڵێی هیچ نەقەومابێت«

ناوی ئەلبومی گۆرانی

خانمی یەكەمی ئەلیزییە

»لە جێی فیكر، ئیشان بكەن«

ناونیشانی سیاسەتەكەی

سەرۆكی ئێستای فەرەنسا

نیكۆلا ساركوزییە.

پاریسی جوانی ‌و بۆنی خۆش

فاشنێكی،  بەبنچە ئیتاڵیایی،

باڵا نەونەمامی، رووخۆش

كردویەتییە

كۆڕی نمایشی

بەخۆش ‌و خرۆش

فەرەنسای دابی كۆنینە

»فەرەنساییەكان،  لەجێی
ئەوەی بیربكەنەوە، كاربكەن باشترە«

نیكۆلا ساركوزی

سەرۆكی فەرەنسا

ساركۆزی

ئاوارەیەكی بوڵگاری

كەژاوەی حوكمی لـێ‌ دەخوڕێت

كەچی دەڵێن

»وەك بڵێی هیچ نەقەوما بێت«

جا قەومان لەوە جەرگبڕتر؟

لەجێی »فیكر« سارتەر

خەریكی نان پەیداكردن ‌و

لە بری »شیراك«

ساركۆزی ببێتە جێگر‌و

لەجێی دۆستەكانی سەددام،

فایلی دەرەوە بخرێتە مشتی كاك كۆشنەر؟

پاریس بە لووتی بەرزەوە

شیراك بە ماسی مەسگوف ‌و

باردۆ و  دینۆف  ومارسۆ

بە كەمێك ترس و  لەرزەوە

چاو لە پاشماوەی

ئیمپراتۆریای ناپلیۆن ‌و

ژەنەراڵ شارل دیگۆل دەبڕن

مێژوو وایە

بوش‌و بلێر‌و ساركۆزی

بۆ سەرەنجام

نانی پۆزلێدانی ئەشراف ‌و

بۆرژوای

قەدیمی فەرەنسا دەبڕن.

دەریایەك وا لەپشتەوە

كە مێژووی سەروەریی عەرەفاتە

مێژووی سەروەریشی هەندێك جار

قودرەتمەندی رێی نەجاتە

و هەندێكی دیش

مایەی خەوی شیرین و

رێی كوێرەوەری و خراباتە

ئاگرێك وا لەپێشەوە

»هەنیە« پشكۆكەی خۆش دەكاو

لەوەش ناچێ بنیشێتەوە

بەم زوانە.

هەورازێكی سەختیش ماوە

كە عینادی ئۆڵمەرت و

خەمساردی ناوبژیوانە.

لەوانەیە مەحمود ئەبو عەباس خۆی هەڵبژێرێتەوە بۆ 
سەرۆكایەتی فەلەستین و لەوانەشە وازبێنێت

ئاژانسەكان

ئەبو مازن

***

مەحمود ئەبو ئەلعەباس

سەرۆكی چارەكێكی وڵاتەكەی

نیوەی هێشتا داگیركراوەو

چارەكێكی وا لای حەماس

ئەوی »رامەڵڵا«ش

هێند خراپە

بۆتە سەردێڕی دەنگوباس.

***

»ئەبو مازن«

عەقلانییەك لە جوگرافیایەكی

لێوان لێو لە توندوتیژی

لە كارەكتەری شێت و دەهری.

سەرۆكی دەوڵەتی »خەونی دێرین«

كە لە داخی گەندەڵی تویراو

لەدەست توندڕەوی فڕی

ئەبو مازن.

گەشبینێك بەسەركەوتن

بەسەرخستنی بەردی

سیزیف و

مانەوە لە لوتكەی نەمری.

لە داستانێك

پاڵەوانەكانی پێش ئەغیارەكان

لاپەڕەكانیان دڕی.

ناوێك لە تەلی مۆسیقاوە

رەنگێك لە دارستانە چڕەكانی ئەفەریقاوە

شێرە ژنێكی رەشپێست

كە پساندوویەتی كۆتوبەندی

بۆ دەفعی چاوە زارە

كەوا پێی دەڵێن »كۆندی«

***

خانم كۆندالیزا رایس

كلیلی رازەكانی بوش‌و

رووی دەرەوەی ئەمەریكا

خەونێكی گەشی هەبوو:

لە بانێژەی »وایت هاوس«

سەیرێكی دونیا بكا

»کۆندالیزا رایس بابی دەیان هەزار دۆلار خشڵ و زێڕی 
بەدیاری پێبەخشراوە«

ئاژانسەكان

كۆندالیزا رایس

***

زۆری نەبرد كە خەون

بۆ واقیع چنی تەون

كۆندی بەراست‌و چەپدا،

سواری كەشتی

جیهان بوو

رۆژێك لە شەرقی ئەوسەت

تەمبێی دیكتاتۆری بوو

رۆژێك لەجۆرجیا میوان،

غەزەبی بەر مۆسكۆ كەوت

»شەرقی ئەوسەت جەدید«

كوتەك بوو بۆ ئیستبداد

خشڵا‌و زێڕیان پێ‌ بەخشی

تا رایس نەیانكات بەرباد

بەچی دەچێ‌ خشڵا‌و زێڕ؟

كە سوارچاكێك قاتی بێ‌

خەراباتی دڵا كوێركا

‌و بەرپا بێ‌ ژیان ئاباد.

***

عومری كابینە تەواو

»مامۆستای دیموكراسی«

دەچێتەوە بۆ زانكۆ

ناوچەكەش زۆری ماوە

بۆ ماف وبۆ ئازادی

تەخت بێ‌‌و ببێتە سەكۆ

»كۆندالیزا رایس بایی دەیان هەزار

دۆلار خشڵا ‌و زێڕی بەدیاری

پێبەخشراوە«

سەدەی بیستویەك

سەدەی خانمانە

با توندڕەوەكان یەخە دادڕن

لەمەلا رایس ‌و لەملا هیلاری

لەو لاش لیڤنی لە مەیدانە.

***

هەتا ژنان سەروەرتر بن

سیاسەت جوانتر‌و پەنهان.

لـێ‌ پەیڕە‌وی جەنەڕاڵەكان

دەست نادات بۆ رێی خانمان

چ جای چاوی لێبكرێت.

با تەنانەت ئەو خانمەش

ئەفسەری پێشووی سوپا‌و

چالاكوانی مۆساد بێت.

»هەموو شێوازێك بۆ پاراستنی ئەمنیەتی وڵاتەكەمان پەیڕەو 
دەكەین«.

تیسپی لیڤنی وەزیری دەرەوەی  ئیسرائیل

جەنەڕاڵی دیبلۆماسی

***

دەمڕاستی دیبلۆماسی ئیسرائیل

تیسپی لیڤنی.

پەیكەرێك لە جوانی باڵا

بۆ عەرەب لەرەنگ ‌و كاژی حەربا

وەزیرێك لەپۆستی خاریجیەو

سەرۆك حزبێك لەبەرگی

»وەزیری حەربا«

پەنجە توتەی هەڕەشەی

سەد ساروخی حەماسە

گەر لەپی ئایندە دەخوێنی.

»گوڵدا مائیر«ی دوا رۆژ

لەم خانمەدا بناسە.

***

لیڤنی خاتوون بۆ حەماس

هەر وەكو بەڵای خوایە

بۆیە دوعا لێكردنی

هەم خێرو هەم غەزایە

غەزە مەیدانی جەنگە

خارجیەش خەتی تەماسە

لە ئەسڵیشدا ململانێی

بۆ شوێنی یەهوود ئۆڵمەرت

‌و ئیحتیوای مەحمود  عەباسە

راهێنەری دۆڕان

هەموو سمێڵا سورێك

هەمزە ئاغا نییە‌و،

نابێتە زێڕی ڕەسەنیش

هەموو درەوشاوەیەكی درۆ

دەبێ‌ فوتبۆڵی

ئەم وڵاتەش

پێ‌ بزانێ‌،  هەموو

بنەچە بەرازیلییەك

نابێتەوە كاك »زاغالۆ«

بە كێ‌ دەڵێی لەم عیراقەی

كەس كاغەزی كەسێكی تر

ناكاتەوە؟

بەكێ‌ دەڵێی، هەموو

یەكێتی تۆپی عێراق ناتوانێ لام ببات
جۆرڤان ڤێیرا

راهێنەری هەڵبژاردەی عیراق

جۆرڤان ڤێیرا

شتێك وا شێواوە

گەمەی سیاسەت لە

جامی فتبۆڵا ناخواتەوە؟

كە ئەحمەد ڕازی

ببێتە كاپتنی سیاسەتكار

بۆچی د. عەلی دەباغ

بكوژ‌و ببڕی وەرزشی نەبێ‌‌و

)ڤێیرا(ش

لە جێی بردنەوەی گەمە

ئاو نەكاتە ئاشی بەگوڕی

تیپی نەیار؟

جۆرڤان ڤێیرا

مەشقپێكەری دۆڕان‌و شكست

بەخت یاری بوو ، )ئاسیا(ی هێنا

وازی لەنەگبەتی نەهانی

تا لەگەمەی )كەندا‌و(ێدا

عیراقی لە ناوكەوە خست.

یانی كاكم بۆ ریشی عیراق چوو

سمێڵی بەرازیلیشی

ناوە بانی!

دووجار لە مەرگی راستەقینە

گەڕایەوە

جارێك لە ساڵی هەشتاوحەوت

غەدر و ژەهری بەعسی تووش هات

جارێكی تر لە شوباتدا

وەختێك تیرۆری مەرگچێن

باڵی كێشایە سەر قەڵات

كەچی میوانی هەفتەمان

خۆی لە شەڕی راستەقینە

یانی: زەواج

هەرگیز نادات!

لەملا لە سەكۆی پەرلەمان

یاسای فرەژنی پێیە

لەولاش: خۆدەربازكردن و نەجات!

»پابەندین بە وادەی هەڵبژاردنەكانی پەرلەمانی 
كوردستانەوە«

عەدنان موفتی

سەرۆكی ئەنجومەنی نیشتمانی كوردستان

موفتی پەرلەمان

***

موفتی دیاری هەولێر و

سەرۆكی موشەرعینی كوردستان:

عەدنان رەشاد موفتی

لە بنەماڵەی ئەفەندیانی هەولێرێ‌

شیعری

»جاهید«ی خوێندووە

ئارەزووی لە دەنگی »فەرید«ـەو

گوێ‌ لە ئەسمەهانیش دەگرێ‌.

***

لە ئەسڵدا باوەڕی

بە رێككەوتن لەگەڵ توركمان و

حیواری عەرەب و كوردە

باوەڕی بە چارەی شێنەیی و

هەنگاو بە هەنگاوی وردە

بەڵام لە هەولێر

ئیدارەی پەرلەمانێكی

بان قەومی دەدا

كە هەندێكی لەگەڵ جیابوونەوە و

هەندێكیشی باوەڕی بە دەستووری

دەستووبردە.

***

وا سەرەنجام

هەر لە شوبات

داوای وادەی هەڵبژاردن دەكات

موفتی دەڵێ‌:

لە 19ی مایس با دەوروتەسلیمێك بكرێت

لێ‌ مەخابن، هەر لەبەر یاسای پەرلەمان

لە حەسانەوەی كۆتایی خولیشدا

جگەرەیەكی پشوودانی پێ‌ ناكێشرێت!

سەرۆك وەزیرانی عیراق

عەرەب چاكی سەلماندووە

»الناس علی دین ملوكهم«

حكومەت لەكوێ‌ بێ‌

دەنگدەر لەوێیە

حكومەت هەم پارە، هەم

خەدەمات ‌و هەم ...........داری پێیە

مالكی زەعیمی ئەوحەدی وڵات و حكومەت

دینی عیراقییش وا لەسەر خەتە

كێ‌ لە سەرەوەیە، ئەو لەسەر ئەوەیە

رازیكردنی خێر‌و بەرەكەتە.

***

بە دیموكراسی مەركەزی سەپاند

بە هەڵبژاردن فیدراڵی قرتاند

دەبێ‌ هەموومان پابەندی دەستور بین ‌و دەستوریش 
دەستكاری بكەین!

ئەبو ئیسرا‌و!

نوری مالیكی

ئەبو ئیسرا‌و!

بە شەڕی خانەقین ‌و شەڕی ئیسنادیش

تۆی دوژمنایەتی لەگەڵا كوردا چاند

***

نوری كامل ئەلمالیكی

سەرۆك وەزیری عیراقی فیدراڵا

لە بزمار دەكوتێ‌ ‌و هەمیش دەدا لە ناڵا

دۆستایەتی  كوردانی  دەوێ‌ ‌و

خۆشی لە كەركوك بۆتە خاوەن ماڵا

شیعەی دەعوەیە ‌و لەگەڵا سوننەشا

چاو  بازی دەكا

وەك »ئەبو ئیسرا‌و« هیچ عەیبی نییە

وەك سەرۆك وەزیر

چی ماوە نەیكا؟

دەستوور بۆ گوڵبژێری  ‌و

قانونیش حەواڵەی لای

ئیسناد دەكا

بەم بردنەوەیەشی

هێندەی تر بایی

بۆ لەمەودواشی

مەگەر خوای گەورە

رەحممان پێ‌ بكا!

لە زەمەنێكدا شیعر

لە پاشەكشێدایە

ئەو هێشتا وا لە لوتكەیە

هێشتا شیعری باسی

نوخبە و جێی سەرنجی

ئەو خەڵكەیە.

»جوامێر«ی داستانی

ئەدەبی موقاوەمە و

بۆ جەژنی ڤالانتاینیش

گوڵی سروشی شكۆفەیە

***

لەسەر كورسی،  هی وەزارەت و

هی پەرلەمان،

جێناگرێ‌

بەم زوانە سەرجەم بەرهەمەكانی شێركۆ بێكەس لە چەند 
بەرگێكدا لە سوید چاپ دەكرێت

شێركۆ بێكەس

لەسەر »كورسی«ی دەقی

تازە، فوارەی ئەفراندنی

دانامركێ‌.

مەسافەیەك نزیكی رووناكبیرییە

و دوو مەسافەش دوور لە سیاسەت

راناوەستێ‌.

***

سلێمانی پەیڕەوی ژیانی و

ئەندێشەی هی بان كوردستان

شەهید و زامی نەتەوە

خولیای دیوانی ئاوەدان.

لە پشووی جەنگاوەریشدا،

چاوی ئەغیاران هەر كوێربێت،

عاشقێكە.. بە دڵ و بە... گیان

***

شێركۆ فایەق بێكەس

لە 27 ساڵەی باوكەوە

لەسەر رەگی یاخیبوون روا

لە یادەوەری شەفیقەخانی دایكیشەوە

رێزی ژنی بە باڵادا بڕا.

هەموو كەشتییەكانی سووتاون

ئەم تاریقە وەكو

كوڕەكەی ئیبنوزیاد

بۆ پێشەوە بڕوا سوننەكانی

تاقمێكی بەتین و تاون.

لێ دوودڵ بێت

دەبنە تایتانیكێكی بەرباد.

****

تاریق ئەلهاشمی

ناوێكی عروبی پەسەن

لە سەردەمێكی ناپەسەندا

كە نە تەختی هاشمی ماوە و

نە تاجی پادشایەكی رەسەن.

میانڕەو وەك

))ئێمە گلەییمان لە برا كوردەكان هەیە((
تاریق هاشمی

جێگری سەرۆك كۆماری عێراق

تاریق هاشمی

بنچە ئیخوانییەكەی

مەسلەكی وەك روتبە

سەربازییەكەی

خواستی بێ سنوور

لە رۆژگاری تەوافوق و بەش و پێگەی

لە میانڕەویدا لەگەڵ سەرۆك دا

یارە و

لە ململانێشدا

چاوی لە پلە و جێگەی!

چاوی عروبەی لێ دوور بێت

كوردەكان خۆشەویستی وین.

سوننەكان دەستبەرداری بن.

شیعەكان بۆی دەبنە پەرژین.

سەید عەبدولمەهدی باوك

شالیاری دائیمی

پادشا‌و،

سەیدی كابینەكانی »عەهدی بائید«.

خۆشی ماوەیەك قەومی بوو

ئەو دەمەی عروبە رۆمانسی ‌و

بەعسیش نەكرابووە حزبی قائید.

كوڕی شالیار خۆی دایەدەست

قەدەری چەپ ‌و

لە پاریسی

پایتەختی ئۆینبازی شۆڕش ‌و

»ئاژاوەی فیكریی« گیرسایەوە.

بەعس هێندە زوڵمی لە شیعە كرد

شیوعیەت هێندە پاشەكشێی كرد

عیراق بەرەو عەسکەرتاری و دیکتاتۆری دەڕوات
عادل عەبدولمەهدی

سەرۆک کۆماری عیراق

سەید عادل عەبدولمەهدی



92



93

سەرەنجام میوانی ئەم هەفتەیە

روو لە ئیمامی هەق ‌و عەدل: ئیمامی عەلی

بای دایەوە.

***

سەید عادل عەبدولمەهدی

رۆشنبیرییەكەی سەرمایەی زێڕینە بۆ

عیراق ‌و

بەڵای ناگەهانی سیاسەتە.

لە بەغدایەك نە كتێب دادی دەدا ‌و

نە فیكریش خاوەن دەرفەتە.

***

پاڵێوراوی هەمیشەی سەرۆك وەزیرانی ‌و

لابراوی دوا ساتی سازش ‌و سەودا.

هەر دەنگ مەكەن، چیرۆكێكی پڕ خەفەتە.

لە حوكمی عەسكەر دەترسێ‌.

لە مافی كوردان دەپرسێ

باوەڕپێكراوی ئال حەكیم ‌و هۆی

ئاخو ئۆفی حزبی دەعوە

جێگری سەماحەتی حەكیم ‌و دۆستی دێرینی

سەركۆمارە.

چانسی كەمە، یان خۆی لە ئەسڵا نەگبەتە؟

لە جنوب دۆستی كوردە، تاوانبارە

بۆ شیعە زنجیرپسێن ‌و

لەبەر سونەش خەفەتبارە

ئەمەش دابی

بیرمەندی گیرۆدەی:

وەزیفەی ریئاسەتە.

شاگردی جارانی كاك ماندێلایە

دەرچووی خەباتی جنوب ئەفریقایە

سەرەڕای كەموكوڕی ‌و كێوی رەخنەكان

حزبی موئتەمەر، چونكە خۆی ئەسڵە

گرەوی بردەوە لە گشت نەیاران.

حزبی رۆژانی سەختی خەباتە

رێی حزبی ئەسڵی رێگای نەجاتە

كە لیستی حزب ماوە لە ساحە

دەنگدان بە مونشەق هەر زۆر گوناحە

***

سەرەنجام جایكوب

كوڕی مام زۆما

زانی لێرەوە بۆ چەند دەورەی تر

هەموو رێگاكان دەچنەوە رۆما

ئێمە لە كاریگەری تەنگەژەی دارایی لەسەر وڵاتەكەمان دەترسین
عجایكوب زۆما

سەرۆكی تازە هەڵبژێردراوی باشووری ئەفریقا

سەرۆكی حزبی هەمیشە براوە

نەحزبی ركابەر، نە حزبی جیاوازخواز

نەگەیشتنە موراد، ناگەنە مراز

حزبێك میللەتی لە خەم رزگار كرد

لە هەڵبژاردندا،  تاجەكەی بۆ خۆی برد

لەمەودوای حوكمكردن

كێشەی زۆر دەبێ‌

سەختر لە جاران

ئەركی خزمەتەو

داوای »سپی‌و رەش«

جۆراوجۆر دەبێ‌.

میللەت كە متمانەی پێتان دایەوە

لە خزمەتیابن، بەسەر‌و بەگیان

بەسەرمایەوە.

حاڵتان بە حاڵی دەردی ئەو نەبێ‌.

مردووتان كە مرد شیرین خەو نەبێ‌.

ئەم گورجستانە،  نیشتەنی ستالین

بۆ روسیای پۆتین كردییە »فەلەستین«؟

رق كە ببارێ‌ ئاوا دەبارێ‌

پۆرتی بەدلیسی هێنایە خوارێ‌

***

گیرۆدەی داوی شەڕی گەورەكان

باعیسی سەرچڵی

بێ‌ هۆ، بێ‌ هەنجەت

بێ‌ ناو و نیشان.

پشت بەستوو بە غەرب ، خۆی گیڤ كردەوە

لەملا ، لە شەرق و رێك لە مۆسكۆوە

»رۆژئاوا پشتی تێكردین«
میخایل ساكاشڤیلی

سەرۆك وڵاتی گورجستان

سواری گورجستان



99



100

پاشەكشێ‌ پێكرا و بۆ قاوغەكەی

خۆی، یانی هیی جاران،

بە پەلە چۆوە!

لە جێی شەڕی روس ، شەڕی بێ‌ ئامان

بۆ سەرقاڵ نابی

بە وڵاتی خۆتان؟

لە جێی ئەستۆنیا

بگرە ئەپخازیاش

بۆ خەریك نابی

بە ئاوەدانی، بە دیموكراسیی

بە دیلبۆماسیی پیاوی نیاز باش؟

واشنتۆن،  كە دۆستە،

بۆ ئەوە دۆستە

تا تۆ لەو پۆستە

***

هاوكاری بەدلیسی و واشنتۆنیش بی.

كە فەرتەنە بكەی،  یان شەڕ بفرۆشی؟

بە روسیای پۆتین، نەیارە دراوسێكەی

ئەوسا سەرۆك بوش،

یان جێگرەوەكەی:

سەرۆك ئۆباما

چۆن فریات كەون

كاك ساكاشڤیلی،

كە خۆت كەوتبی

بە پشتی كۆما

میللەتت ئاوارەیە بە دەشت و چۆما

سیاسەت و پایتەختیش

هەروان،  بە دیلی؟

پێی دەڵێن مستەر كیسنجەر

بۆ رۆژهەڵاتی ناوەڕاست.

لەجێی گەڤ ‌و هەڕەشە

دیپلۆماسی نەرم ‌و نیان

بۆ دۆستان، دێنێ‌ بە خەڵات.

راوێژكاری ئەردوغان

شەرقی غەزەو كرد بە یەكجار

هێرشی هێند كاریگەر:

تیغی تیژ، نەك هی دەبان

سوارچاكی لێكگەیشتن

خاوەنی تیغی زوبان!

***

داود ئۆغلوی خەواجە

ساینی توركیای سەدەی نوێ‌

كار لەسەر هێنانە سەر پلێتی كێشەكان دەكەین
ئەحمەد داود ئۆغلو

وەزیری دەرەوەی توركیا

خەواجە ئۆغلو!

رۆژێ‌ لە بەغدا، یەریڤان

جارێ‌ بە نهێنی لە هەولێر

جارێ‌ بە ئاشكرا لە

واشنتۆن،

یان لە دیمەشق ‌و لەتاران.

فاتحی بەجەبەروتی وڵاتان

مەمالك ‌و ئەقالیم

بۆ چارەی كێشە ‌و گرفت

سەد سەعات گوێڕادێران.

دوو سەدیش بۆ سین ‌و جیم.

***

دەزانێ‌ دونیا گۆڕاوە

شمشێر لە سەردەم تۆراوە

بۆیە وەزیری دەرەوە

ورد‌و درشتی كێشەكان

لەخوار تاكو سەرەوە

كێوماڵی دۆسێكانی وین

عەرەب ‌و عەجەم ، تا گورجستان

یەكێتی ئەور‌وپا،  تا وڵاتی چین.

ئۆغلو باشە بۆ دەرەوەی تورك

لـێ‌ وڵات قەد ئارام نابێ‌.

تا دیار بەكر عاجز بێ‌ ‌و

تا قسەو گفتوگۆ نەكەن

لەگەڵا حەمەدۆك: ئەحمەد تورك

ئیڤانی ترسناك!

زیاد لەنیو سەدە

بەدوایدا گەڕان.

لەدەستیان قوتار بوو،

چوون بەرزەكی بانان

بەڵام عەدالەت، خوێنی

قوربانیان

گەورەتر لە فێڵی

بەعسی و نازسیتە

درەنگ یان زوو

دێتەوە مەیدان

***

تاوانباری جەنگ

»من تاوانبار نیم، هەڵەیەك لە مەسەلەكەدا هەیە«
پاسەوانی زیندانێكی نازییەكان لە پۆڵەندا كە لە ئەڵمانیا بە 

تۆمەتی بەشداری  لە كوشتنی نزیكەی سی هەزار جولەكە لە 

جەنگی جیهانیی دووەمدا دادگایی دەكرێت

جۆن دیمیانیوك

ناسراو بە ئیڤان

ئیڤانی ترسناك، قەیسەریش نەبوو

چوون جەلادەكەی

ئەنفالی كوردان

حەجاج رەفتار و

ناو )جۆن دیمیانیوك(

نزیكەی سی هەزار

گیانی خستە چۆك

كەچی ئێستاكە دەڵێ:

من نەبووم،

من خۆم كۆمۆنیست

تووشی بەندی بووم

غەسیلی دەماغ

تووشی دەردێ بووم

لە وڵات تەولا

لە حكومەت یاساغ

***

غەسیلی چی بووی؟

بەندی ))شمولی((

جا هی بەلشەفی

یان بەعسی و نازی

كە میللەت قڕان

لاتان ئایدیا بێت

فیكر و رێبازی؟

تۆ خۆت ئۆكرانی

میللەتت راگوێزراو

چیت دابوو لە ستالین

یان هیتلەر و ماو؟

زیاد لە پەنجا ساڵ

بە ترس و لەرزەو

فێڵی فەتاح فاڵ

تا سەرەنجامیش

وەك سەدام، كیمیاوی

راوی و سەبعاوی

وا كەوتیتە داو.

نە لەكۆبونەوەی شانە ‌و پۆل

بەشدار دەبێ‌،

نە ئابونەی حزب دەدا

لە سەرۆك بوش بوو تەولا ‌و

دەنگی بە جۆن مەیكن نەدا

***

لە تەنگژەدا فریای جەمهوری نەكەوی ‌و

لە هەڵمەتی هەڵبژاردنیشدا بێدەنگ ‌و بێ‌ هیوا ‌و

سەركز بی.

ئەی پێم ناڵێی، كاك كۆڵن پاوڵا

»پێم وایە پاوڵا حزبی بەجێهێشتووە، 
نەمزانیووە كە تا ئێستا جەمهورییە«

دیك چینی

»زانیارییەكانی چینی هەڵەیە، من تائێستاش خۆم 
بەجەمهوری دەزانم«

كۆڵن پاوڵا

هەڤاڵا كۆڵن پاوڵا

تۆ بۆچی ئەندامی حزبی؟

***

لە ئیدارەی بوشی باوك

لە كوێت گیرتخوارد ‌و

بەسرەت بە گورگان خواردوودا.

لە ئیدارەی بوشی كوڕدا

هەم دوودڵا ‌و هەمیش ڕاڕا

تا دیبلۆماسییت كەوتەگەڕ‌و

نوێنەرت بەملا ‌وبەو لادا نارد.

كاك رامسفێڵدی برادەرت، بەغدای بە

ژەنەڕاڵا فرانكس سپارد.

***

كابینەی دوو، درەنگیش بوو

خانم رایسی هێنایە جێت

كاتێك حزبی جەمهورییەكان

كەوتە داوی هەڵبژاردن

لەجێی پاڵپشتیت بۆ مەكین

وا بینیان ریزی ئۆبامایە

رێ‌ ‌و جێت!

***

سەر سەرم ، رەخنەت هەیە

بان دیەم ، ئەم وەزعەی

حزب پڕ لە هەڵە ‌و پەڵەیە

بەڵام كەی رەوای هەقە،

ئەی كاك پاوڵا،

سەنگەری تر لە حزب بگری ‌و

بیكەیتەوە بە شەڕە تەقە.

كاك )تیم بولنتی( هاوڕێی دڵسۆزی

حزبەكەت، چاكی دركاند:

»پێت ناخۆشە كە پێت بڵێم، لە جێی توانج، تەنگژەی حزب 

چارە بكە

چونكە قسەم رەوای حەقە

قسەی حەقیش دایمە ڕەقە«

دوو ناو و ناوەڕۆكی نەوەوی لای

هاوڕێ كیم ئیل یۆنگ

پیرۆزن، وەك شەرابی كۆن

تاقیكردنەوەی چەكی

نەوەوی وڵاتەكەی

و بەروبومی

حامزی

نەوەوی

خۆی: هاوڕێ كیم جۆن ئۆن.

خوا بەزیادی نەكات

هەردووكیان بۆ مرۆڤ

دەرد و بەڵان.

دووەمیان بەڵا بۆ گەلی كۆریا و

كیم ئیل یۆنگ كە جێی باوكی،
كیم ئیل سۆنگی گرتەوە
بە نیازە كیم جۆن ئۆنی

كوڕی لە شوێنی خۆی دابنێت.
ئاژانسەكان

سۆشیالیزمی میراتگری!

یەكەمیان بۆ زەوی، بۆ

ئاسمان و چینی ئۆزۆن

***

سۆشیالیزمی میراتگری

لە باوكی چل ملیۆن كۆرییەوە

هاوڕێی خۆشەویست كیم ئیل

سۆنگ

بۆ باوكی مامناوەنجی

سەركردەی بێ هاوتای نەوەوی

یانی: هاوڕێ كیم ئیل یۆنگ

سۆشیالیزمێك بە میراتیان بێ

هەر لە تیئوری زۆتشەی درۆ

تا تیئۆری بەعسی تڕۆ

سۆشیالیزمی میراتگری

میراتی دیكتاتۆرییە

چ سوور بێ یاخود سپێ روون

یان بێ رەنگ بێ و بێ تام و بۆ!

***

لە هەر كوێیەك ئیستبداد هەبێ

ناوی بنێ كۆریای باكوور

لە هەر كوێیەك هەژاری هەبوو

نانكڕین بە سڕە و را دەربڕین

بە قستی مانگانە بوو

ئەوێیە جەهەنەمی

نزیك و دوور

با خاوەنی كورەی ئەتۆم

یان ساحیبی

كیم-ی باپیر

كیم-ی باوك و

كیم-ی كوڕ بێ.

با تەنانەت بۆی دانەوێنن

ئەمەریكا و چین

عەجەم و رۆم

ئەسڵەن ئازەری و

ئێرانی نەژاد

هەژار دۆستی چاك

لەگەڵ فەقیران خاوەن پرۆژە

لەگەڵ ریفۆرما كەسێكی بێ باك

هەر دەستی دەستی و رۆژە بە رۆژە

***

دكتۆر مەحمودی ئەحمەدی

نەژاد

سەرۆك كۆماری پر كێشەی

ئێران

لەگەڵ جولەكە لە شەڕ و

دەعوا

لەگەڵ ))شەیتانی ئەكبەری دونیا((

ئەحمەدی نەژاد لە هەلومەرجێكی
دژواری هەڵبژاردندا جارێكی تر

دەورانێكی تری سەرۆكایەتی ئێرانی
بەنسیب بوو

ئاژانسەكان

نەژادی دوو

ناكۆكی سیاسیی لێ بووە بە تەقوا.

یەك تۆزقاڵ لا نادا

لە قسەی رەهبەر

یەك زەڕە خۆش نابێ

لە زەڕەی ئەتۆمی،

لە وەلائی پاسداران،

لە دەعمی عەسكەر.

***

بە حەملەی هەڵبژاردن

دوعای پیاوچاكان

وا جارێكی تر، بۆ چوار ساڵی تر

هاتەوە مەیدان.

موسەوی و كەڕوبی

كەیفی خۆیانە

بۆ شكات و گلەیی

دەچنە سەر وەیس

یان داد و بێدادیان

لە حەرەمی زانكۆ و

لە دادگاكانە.

***

نەژاد هاتەوە

بۆ سەر كورسی نا،

بۆ سەر حەسیری

سەرۆكایەتی.

ئەمما ئێرانی

كۆماری ئیسلامی

هێشتا گرفت

دەردە دارێتی

نەژاد یەك تەواو

ئێستا نەژاد دوو

لەم هەفتەیەوە

وا سەردارێتی



121

عەسای مووسابوو

لەسەردەمی زوو،

سەرۆك وەزیری دەمی ئیمام بوو

چەپڵە لێدەری حوكمی ئیسلام بوو

كەچی ئێستاكە لێی تەوەللایە

دژی دەسەڵات، ماڵی جیایە

***

ئاغای مووسەوی هەتا لەگەڵ بوو

نیزام وئیمام، گشتی بە دڵ بوو

كە مۆدی نەما،  دەوری كۆماری

ئیسلاح تەڵەبان بوونە:  بیماری

میرم مووسەوی

تۆ خۆت بەشێك بووی

لەم رێگاونەزمە

مووسەوی

ئێستا چ خێرە، ئەم بەزم و رەزمە؟

ئاوێكی وا ڕشت بە زێی سیروانا

بەردە فڕكانێ

بۆتە دەستوورێك

لەم دەڤەر بۆ ئەو

دەور ومەكانە

بەردە فڕكێیە بۆ

عەرشەكەی شا

خوا لەوە ناخۆشتر

قەتاوقەت نەدا

***

میرم مووسەوی كێشەی تۆ ونەژاد

***

تەشەنە نەكا

بۆ مەمالیكی ئاریایی نەژاد

ئەگینا ئەو كاتە

سەلام لەرۆحمان

بۆ دیموكراسیش،

بمێنن بە خێر، سەربەست ودڵشاد

»كێ‌ كردی ‌و كێ‌ خواردی؟«

ئەمە زمانحاڵی ئۆینبازەكەی

ژێر سایەی لیبرالیزمی

عیراقە.

مێژوویەك لەكۆشش ‌و

پلان ‌و پیلان

ئەنجامەكەی، »ئەوێلی یابە«

هەر خەم ‌و خەفەت ‌و  مەراقە!

***

جارێ‌ سیدارەی نوری سەعید

‌و جارێ‌ عەمامەی سەدری لەسەر

جارێ‌ یەشماغی عیراقی

‌و جارێ‌ كەرڤەتەی

چەلەبی هات،
چەلەبی رۆیی!

شێوە كلنتۆنی لەملە‌و

قاتی رەنگ رەساسی

بۆشی لەبەر

عەرابی قانونی تەحریری عیراق ‌و

كەوا سووری فەوجی ئیحتلال

عیراق گیرۆدەی زگزاكی ئەو و

بێ‌ ئەویش دۆخەكە شڵەژاوە، رووی

لە ئیختلال!

***

د. ئەحمەد چەلەپی، سیاسەت وەك

تیجارەت رایی دەكات،

لەوڵاتێكدا

سیاسییەكانی تاجیری رۆژی

تەنگانەن.

شیعە رقیان لە عەلمانی بوونی

سوننەشی لە شیعە چێتییەكەی

كوردیش دۆستەكانی ئەمانەن:

لە ئۆپۆزسیۆندا قەڵەون ‌و

لەحكومرانیدا یان لاواز،

یان ماری بێ‌ ئیجازەن.

***

چەلەبی رۆیی، جەلەبی وا هات.

لەدەرگا كرایە دەرەوە

لە پەنجەرەوە چوون خۆر هەڵات

لە بەغدایەك

مالكی ‌و ئوسوڵی

كوشتیان‌و تەرمەكەی فرێدرایە

شاریعی قەنات.

لەوەتەی لوبنان هەیە

سەباح گۆرانی ئێژێ

سەمیرە تۆفیق خاڵ لەروەوە و

وەدیع سافیش جگە لە

))عندك بەحریە( گۆرانیبێژێكی

كەم دووە!

خەریكە بڵێین

لەوساوە دیموكراسی تەوافوقیش

جێگیر بووە.

)نەبیه بەڕی( یش لەسەر كورسی

سەرۆكایەتی پەرلەمان

بێ پەروایە، پاڵ كەوتووە!

***

تا شەڕی ناوخۆ لەبەیروت بوو

نەبیه بەڕی

كاكم )ئەمەل(ی بە شەڕ بوو

كە شەڕ یەكجار بڕایەوە

دەركەوت قەت خەتای ئەو نییە،

خەتای دووژمنی بەدفەڕ بوو.

تا فەرماندەی جەنگ و هودنە

لە شەڕی حزبوڵلا هاتەوە

دونیا بە جارێ گۆڕابوو.

مەوقیف گۆڕا،

شەڕ خراپ و لەخۆڕا بوو.

***

رەئیس نەبیه بەڕی

سەرۆكی )12ساڵەی( شیعە

موالات دەیبات یان موعارەزە،

ئەو جێگای خۆی مسۆگەرە

تا نەسروڵڵا لە مەیدان بێت

بەڕی هەروا تاجی سەرە.

نمایشێك لە هێمنی و

لە بنەوشڕا

ئاگری بنكا، زۆر خەتەرە.






